
[bookmark: _Hlk134007654]«ԱՍԻԱԿԱՆ ԶԱՐԳԱՑՄԱՆ ԲԱՆԿԻ ԱՋԱԿՑՈՒԹՅԱՄԲ ԻՐԱԿԱՆԱՑՎՈՂ «ՍԵՅՍՄԻԿ ԱՆՎՏԱՆԳՈՒԹՅԱՆ ԲԱՐԵԼԱՎՄԱՆ ԾՐԱԳԻՐ-ԱՐԴՅՈՒՆՔՆԵՐԻ ՎՐԱ ՀԻՄՆՎԱԾ ՓՈԽԱՏՎՈՒԹՅՈՒՆ» ՎԱՐԿԱՅԻՆ ԾՐԱԳՐԻ  ՌԵՏՐՈԱԿՏԻՎ ՖԻՆԱՆՍԱՎՈՐՄԱՆ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ   ֆինանսների   նախարարություն
	07.06.2023թ.

	
			Թիվ 01/9-1/9993-2023

	[bookmark: _Hlk137215260]Ասիական զարգացման բանկի աջակցությամբ իրականացվող Սեյսմիկ անվտանգության բարելավման վարկային ծրագրին ռետրոակտիվ ֆինանսավորման նպատակով Ձեր 10.05.2023թ. N ԳՍ/23.3/13334-2023 գրությամբ ներկայացված «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության 2022 թվականի դեկտեմբերի 29-ի N 2111- Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ հայտնում ենք հետևյալը.
Նախագծով առաջարկվում է 1189. Դպրոցների սեյսմիկ անվտանգության մակարդակի  բարձրացման ծրագրի «12001» միջոցառմանը Կայունացման դեպոզիտային հաշվի միջոցների հաշվին 2023թ․ համար (ինն ամսում) հատկացնել 2.5 մլրդ դրամ որպես ՀՀ կառավարության համաֆինանսավորում՝ հետագայում վարկային միջոցների հասանելիության պարագայում վերադարձնելու պայմանով:
Այդ կապակցությամբ նշենք․ որ ՀՀ կառավարության 30.03.2023թ. «Կայունացման հաշվի միջոցների համալրման և օգտագործման կարգը հաստատելու մասին» N 424-Ն որոշմամբ հաստատված կարգի համաձայն Կայունացման հաշվի միջոցների օգտագործման ուղղություններն են՝
1) ՀՀ պետական բյուջեի կատարմանն աջակցելու նպատակով դեֆիցիտի ֆինանսավորումը, այդ թվում՝ պետական բյուջեի կատարման ընթացքում տարեվերջին որոշակի ռիսկերի իրականանալու դեպքում պետական ռեսուրսի համալրումը.
2) Հայաստանի Հանրապետության կառավարության պարտքի վերաֆինանսավորման ռիսկի կառավարման նպատակով իրականացվող գործառնությունները։
Մինչդեռ առաջարկվող խնդիրը որև է կերպ չի դիտարկվում Կայունացման հաշվի միջոցների օգտագործման ուղղություններին համապատասխան։
Բացի այդ, առաջարկվող ֆինանսավորման հետ կապված ՀՀ փոխվարչապետի հանձնարարականով առաջարկվում է «Սեյսմիկ անվտանգության բարելավման ծրագրի» հետագա սահուն ընթացքն ապահովելու նպատակով, հնարավորության դեպքում, ՀՀ տարածքային կառավարման և ենթակառաուցվածքների նախարարության 2023 թվականի հատկացված բյուջետային միջոցների շրջանակներում 2-րդ կիսամյակով ծրագրին հատկացնել համապատասխան ֆինանսական միջոցներ:
Ելնելով վերոգրյալից առաջարկում ենք առաջնորդվել ՀՀ փոխվարչապետի հանձնարարականում ամրագրված մոտեցմամբ։

Ընդունվել է։
Ինն ամսում 2,5 մլրդ դրամը ներգրավվել է ՀՀ 2023 թվականի պետական բյուջեով նախատեսված ժամանակավոր ազատ միջոցներից՝ չորրորդ եռամսյակում վերականգնելու պայմանով։



